
1. 
  
Šta je PISA? 

  

OECD - ov program za međunarodno testiranje učenika  
( PISA )   

Šta građani treba da znaju i šta treba da budu sposobni da rade? Kao odgovor na to  pitanje  

i na potrebu za međunarodno uporedivim dokazima o postignućima učenika, Organizacija  

za ekonomsku saradnju i razvoj (OECD) pokrenula je Program za međunarodno testiranje  

učenika (PISA) 2000. godine.   

  PISA je istraživanje koje se redovno sprovodi među petnaestogodišnjim učenicima širom  

svijeta i koje procjenjuje u kojoj mjeri su stekli ključna znanja i vještine neophodne za  

puno učešće u društvenom i ekonomskom životu. PISA testiranje ne ispituje samo  da li  

učenici  nakon završenog  obaveznog obrazovanja mogu reprodukovati ono što su naučili;  

ono takođe ispituje koliko dobro učenici mogu izvesti zaključke iz onoga što su naučili i  

primijeniti svoje znanje u nepoznatim situacijama, kako u školi tako i van  nje.   

  

Po čemu je PISA jedinstvena?   

PISA   je jedinstvena zbog sljedećeg:   

   Usmjerenosti na obrazovne politike , koja povezuje podatke o ishodima učenja  

učenika  –   uključujući njihove stavove prema učenju  –   sa podacima o njihovom  

porijeklu i ključnim faktorima koji utiču na njihovo učenje, u školi i van nje; na taj  

način PISA može ukazati na razlike u postignućima i   identifikovati karakteristike  
učenika, škola i obrazovnih sistema koji postižu dobre rezultate.   

   Inovativnog koncepta kompetencija učenika , koji se odnosi na njihovu  

sposobnost da primijene znanje i vještine u ključnim oblastima, te da analiziraju,  

zaključuju i efikasno komuniciraju dok prepoznaju, tumače i rješavaju probleme u  

različitim situacijama.   

   Relevantnosti za cjeloživotno učenje , jer PISA od učenika traži da izvještavaju o  

svojoj motivaciji za učenje, uvjerenjima o sebi i strategijama učenja.   

   Redovnosti sprovođenja , koja omogućava zemljama da prate svoj napredak u  

ostvarivanju ključnih obrazovnih ciljeva.   

   Širokom obuhvatu , koji je u PISA 2025 uključivao 40 OECD zemalja i pridruženih  

članica, kao i 51 partnersku zemlju i ekonomiju.   

Osnovne karakteristike istraživanja PISA 2025  
Sadržaj  

PISA 2025 bila je usmjerena na prirodne nauke, uz čitanje, matematiku i kompjutersko 

rješavanje problema kao inovativnu oblast. U svakom ciklusu PISA istraživanja jedan 

predmet se ispituje detaljnije. U ovom ciklusu u fokusu je bila nauka.  

PISA 2025 Analitički okvir daje definicije i detaljnije opise oblasti koje se testiraju:  

 Naučna pismenost definiše se kao sposobnost učenika da se bave pitanjima 

povezanim s naukom i razumiju naučne ideje kao promišljeni građani, te da ih koriste 

za donošenje informisanih odluka.  

 Matematička pismenost definiše se kao sposobnost učenika da matematički 

razmišljaju i da formulišu, primjenjuju i tumače matematiku u rješavanju problema u 

različitim kontekstima iz stvarnog života.  

 Čitalačka pismenost definiše se kao sposobnost učenika da razumiju, koriste i 

procjenjuju tekstove te razmišljaju o njima kako bi ostvarili svoje ciljeve, i proširivali 

znanje, razvijali potencijale i učestvovali u društvu.  

 Učenje u digitalnom svijetu (kompjutersko rješavanje problema) definiše se kao 

sposobnost učenika da učestvuju u iterativnom i samoregulisanom procesu izgradnje 

znanja i rješavanja problema koristeći digitalne alate i prakse.  

  

Učenici  

Na testiranju PISA 2025 učestvovalo je više od 760 000 učenika koji predstavljaju oko 333 

miliona petnaestogodišnjaka iz 91 zemlje učesnice.  

Učenici koji učestvuju na PISA testiranju imaju između 15 godina i 3 mjeseca i 16 godina 

i 2 mjeseca u trenutku testiranja. Korišćenje ove starosne grupe u različitim zemljama i 

kroz vrijeme omogućava da testiranje PISA dosljedno upoređuje znanja i vještine učenika 

rođenih iste godine koji su i dalje u školskom sistemu sa 15 godina, uprkos razlikama u 

njihovim obrazovnim iskustvima u školi i van nje.  

  

U ciklusu PISA 2025 učestvovalo je 6 436 petnaestogodišnjaka rođenih 2009. godine iz 68 

srednjih i osnovnih škola. Od ukupne populacije petnaestogodišnjaka učestvovalo je 

93,6% učenika: 26,08% su učenici gimnazije, 52,35% učenici četvorogodišnjih programa 

stručne škole, 19,12% učenici trogodišnjih stručnih škola i 2,44% učenici osnovne škole. 

Budući da se PISA testiranje sprovodi među petnaestogodišnjacima, najveći dio uzorka 

činili su učenici prvog razreda srednje škole (95,94%), dok su učenici drugog razreda bili 

zastupljeni sa 1,62%, a devetog sa 2,41%. Od 6422 učenika 51% bili su dječaci a 49% 

djevojčice.   

Test  

Testiranje je sprovedeno na kompjuterima, pri čemu je rad na testu trajao ukupno dva 

sata za svakog učenika. U oblasti prirodnih nauka, matematike i čitanja primijenjen je 

višefazni adaptivni pristup u testiranju na kompjuteru, tako da su učenicima dodjeljivani 

blokovi zadataka na osnovu njihovog postignuća u prethodnim blokovima. Test zadaci bili 

su kombinacija pitanja višestrukog izbora i pitanja koja su od učenika zahtijevala da 

samostalno formulišu odgovore. Zadaci su bili organizovani u cjeline zasnovane na tekstu 

koji opisuje realnu životnu situaciju. Ukupno je obuhvaćeno više od 11 sati testnih  

zadataka iz prirodnih nauka, čitanja, matematike i učenja u digitalnom svijetu  

( kompjuterskog rješavanja problema ) , pri čemu su različiti učenici rješavali različite  

kombinacije zadataka.    

Upitnici   

Učenici su popunjavali upitnik o sopstvenom okruženju, za čije je popunjavanje bilo  

potrebno oko 35 minuta. Upitnikom su prikupljene informacije o stavovima, sklonostima  

i uvjerenjima učenika, njihovom porodičnom okruženju, kao i o njihovim školskim i  

isku stvima u učenju.    

Direktori škola su popunjavali upitnik koji je obuhvatao upravljanje i organizaciju škole,  

kao i okruženje za učenje.   

Izvori:   

OECD (2026),   PISA 2025 Assessment and Analytical Framework , PISA, OECD Publishing,  

Paris,   https://doi.org/10.1787/86c3697 5 - e n .   

OECD (2026), PISA 2025 Results (Volume I): Future-Ready Students, PISA, OECD 

Publishing, Paris, https://doi.org/10.1787/73451bc5-en. 

 

    

https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/86c36975-en
https://doi.org/10.1787/73451bc5-en

2. 
  
Ključni rezultati PISA 2025 

  

  

  
Grafikon 2.1  -   P romjene postignuća između   ciklusa   PISA 2022   i PISA 2025   

U odnosu na ciklus PISA 2022, u PISA 2025 zabilježeno je poboljšanje postignuća u sve  

tri ispitivane oblasti. Najizraženiji napredak ostvaren je u prirodnim naukama, u kojima je  

prosječni rezultat povećan za 32 boda.   

  

  

Grafikon 2.   2 -   U dio  učenika koji dos t ižu Nivo 2 ili viši u  svim testiranim oblastima   

Manje od 40% učenika postiže najmanje minimalni nivo pismenosti iz sve tri testirane  

oblasti. Svaki četvrti učenik pored dobrih rezultata na testu, umije da rješava probleme  

srednje  težine pomoću kompjutera.   

Strategijom reforme obrazovanja planirano je smanjivanje procenta učenika iz kategorije  

%  25 socioekonomski najugroženijih koji ne postižu minimalni nivo čitalačke, naučne i  

matematičke pismenosti  ESCS  ( –   inde ks ekonomskog, društvenog i kulturnog statusa) na  

%.  50   

  

  
Grafikon 2.   5 –   Udio  socioekonomski najugroženijih učenika koji ne dostižu minimalni  

nivo funkcionalne pismenosti (Nivo 2) i  reformski cilj   

U svim oblastima udio socioekonomski najugroženijih učenika koji ne dostižu osnovni nivo  

pismenosti veći je od strateški planirane vrijednosti od 50%. Najveće odstupanje  

zabilježeno je u matematičkoj pismenosti (68,4%), zatim u čitalačkoj (57%), dok je  

rez ultat u naučnoj pismenosti (51,5%) najbliži postavljenom cilju. Ovi rezultati ukazuju na  

potrebu za dodatnom podrškom učenicima iz nepovoljnijeg socioekonomskog okruženja,  

posebno u razvoju matematičke pismenosti.   

Trend u postignućima    

  

  
Grafikon 2.   6 -   PISA trend iz testiranih oblasti u proteklih 10 godina   

  

  
U periodu između ciklusa PISA 2022 i PISA 2025 zabilježen je napredak u sve  tri ispitivane  

oblasti. Najveće poboljšanje ostvareno je u prirodnim naukama, gdje je prosječni rezultat  

porastao sa 403 na 435 bodova, odnosno za 32 boda. Napredak je zabilježen i u čitanju,  

gdje je prosječni rezultat povećan sa 405 na 418 bodova (+13 bod ova). U matematici je  

ostvaren skromniji napredak, sa 406 na 411 bodova (+5 bodova). Iako rezultati iz 2025.  

godine ukazuju na oporavak nakon pada zabilježenog u ciklusu 2022, prosječna postignuća  

u matematici i čitanju i dalje su niža nego u najboljim rez ultatima ostvarenim u prethodnim  

ciklusima.   

